სსიპ-სოციალური მომსახურების სააგენტოს
მცხეთა-მთიანეთის სოციალური მომსახურების სამხარეო ცენტრის
უფროსს ქალბატონ მარიამ ხამხაძეს
ქალბატონო მარიამ,
თქვენს 2017 წლის 17 ნოემბრის N04-12/4052 წერილთან დაკავშირებით, კომპეტენციის ფარგლებში, გაცნობებთ:
 „საქართველოს შრომის, ჯანმრთელობისა და სოციალური დაცვის სამინისტროს, სსიპ-სოციალური მომსახურების სააგენტოს, საქართველოს შინაგან საქმეთა სამინისტროსა და საქართველოს სახელმწიფო უსაფრთხოების სამსახურს შორის თანამშრომლობის ზოგადი წესების შესახებ“ 2016 წლის 18 ოქტომბრის N2608249 მემორანდუმი გაფორმებულია  მხოლოდ „სოციალურად დაუცველი ოჯახების მონაცემთა ერთიანი ბაზის“ ადმინისტრირების მიზნებისთვის.
საქართველოს კონსტიტუციის 41-ე მუხლის მე-2 პუნქტის თანახმად, ოფიციალურ ჩანაწერებში არსებული ინფორმაცია, რომელიც დაკავშირებულია ადამიანის ჯანმრთელობასთან,  მის ფინანსებთან  ან  სხვა კერძო საკითხებთან, არავისთვის არ უნდა იყოს ხელმისაწვდომი თვით ამ პირის  თანხმობის გარეშე. 
„პერსონალურ მონაცემთა დაცვის შესახებ“ საქართველოს კანონის მე-2 მუხლის „ა“ ქვეპუნქტის თანახმად,  ნებისმიერი ინფორმაცია (სახელი, გვარი, პირადი ნომერი, საცხოვრებელი ადგილი), რომელიც უკავშირდება  იდენტიფიცირებულ ან იდენტიფიცირებად ფიზიკურ პირს, განეკუთვნება პერსონალურ მონაცემებს და მისი მესამე პირისათვის გადაცემა შესაძლებელია მხოლოდ ამავე კანონის მე-5 მუხლით დადგენილი საფუძვლების არსებობისას. ამ საფუძვლების გარეშე, მესამე პირისათვის პერსონალური ინფორმაციის გამჟღავნება ითვალისწინებს მონაცემთა დამმუშავებლის პასუხისმგებლობას.
ზემოაღნიშნულიდან გამომდინარე, სოფიკო ტატუნაშვილის (პ/ნ 06001005142) მიერ, კონკრეტულ პერიოდში, საზღვრის კვეთის შესახებ ინფორმაციის დამუშავების სამართლებრივი საფუძველი სააგენტოს არ გააჩნია.

პატივისცემით,



სოციალური დახმარებების ადმინისტრირების დეპარტამენტის უფროსის 
მოვალეობის შემსრულებელს
ბატონ გია აფხაზავას

ბატონო გია,
[bookmark: _GoBack]კომპეტენციის ფარგლებში განხილვის მიზნით, გიგზავნით, მცხეთა-მთიანეთის სოციალური მომსახურების სამხარეო ცენტრის 2017 წლის 17 ნოემბრის N04-12/4052 წერილს, სოფიკო ტატუნაშვილის (პ/ნ 06001005142) მიერ, კონკრეტულ პერიოდში, საზღვრის კვეთის შესახებ ინფორმაციის დამუშავების თაობაზე.
მცხეთა-მთიანეთის სოციალური მომსახურების სამხარეო ცენტრის მიერ მოთხოვნილი ინფორმაციის გაცემის საკითხის გადაწყვეტა სცილდება ინფორმაციული ტექნოლოგიების დეპარტამენტის კომპეტენციას.

დანართი: 6 (ექვსი) ფურცელი,

პატივისცემით,


